
Andhakakritam 5 Shiva Stotram

அந்த⁴கக்ரு’தம் 5 ஶிவஸ்தோத்ரம்

அந்த⁴க உவாச ।
க்ரு’த்ஸ்நஸ்ய யோऽஸ்ய ஜக³த:ஸசராசரஸ்ய
கர்தா க்ரு’தஸ்ய ச ததா²ஸுக²து:³க²தா³தா ।
ஸம்ஸாரஹேதுரபி ய: புநரந்தகாலே
தம் ஶங்கரம் ஶரணத³ம் ஶரணம் வ்ரஜாமி ॥ 11॥
யம் யோகி³நோ விக³தமோஹதமோரஜஸ்கா
ப⁴க்த்யைகதாநமநஸோ விநிவ்ரு’த்தகாமா: ।
த்⁴யாயந்தி யேऽகி²லதி⁴யோऽமிததி³வ்யபூ⁴திம்
தம் ஶங்கரம் ஶரணத³ம் ஶரணம் வ்ரஜாமி ॥ 12॥
யஶ்சந்த்³ரக²ண்ட³மமலம் விலஸந்மயூக²ம்
ப³த்³த்⁴வா ஸதா³ஸுரஸரிச்சி²ரஸா பி³ப⁴ர்தி ।
யஸ்யார்த⁴தே³ஹமப⁴ஜத்³கி³ரிராஜபுத்ரீ
தம் ஶங்கரம் ஶரணத³ம் ஶரணம் வ்ரஜாமி ॥ 13॥
ய:ஸித்³த⁴சாரணநிஷேவிதபாத³பத்³மோ
க³ங்கா³ம் மஹோர்மிவிஷமாம் க³க³நாத்பதந்தீம் ।
மூர்த்⁴நா த³தே⁴ ஸ்ரஜமிவ த்ரிஜக³த்புநந்தீம்
தம் ஶங்கரம் ஶரணத³ம் ஶரணம் வ்ரஜாமி ॥ 14॥
கைலாஸஶைலஶிக²ரம் ப்ரவிகம்ப்யமாநம்
கைலாஸஶ‍்ரு’ங்க³ஸத்³ரு’ஶேந த³ஶாநநேந ।
ய: பாத³பத்³மபரிபீட³நஸேவ்யமாந-
ஸ்தம் ஶங்கரம் ஶரணத³ம் ஶரணம் வ்ரஜாமி ॥ 15॥
த³க்ஷாத்⁴வரே ச நயநே ச ததா² ப⁴க³ஸ்ய
பூஷ்ணஸ்ததா² த³ஶநபங்க்திமஶாதயத்³ய: ।
வ்யஷ்டம்ப⁴யத்குலிஶஹஸ்தமதே²ந்த்³ரமீஶம்
தம் ஶங்கரம் ஶரணத³ம் ஶரணம் வ்ரஜாமி ॥ 16॥

யேநாஸக்ரு’த்³தி³திஸுதாஶ்ச த³நோ:ஸுதாஶ்ச
வித்³யாத⁴ரோரக³க³ணாஶ்ச வரை:ஸமக்³ரை: ।
ஸம்யோஜிதா முநிவரா: ப²லமூலப⁴க்ஷா-
ஸ்தம் ஶங்கரம் ஶரணத³ம் ஶரணம் வ்ரஜாமி ॥ 17॥
ஏவம் க்ரு’தேऽபி விஷயேஷ்வபி ஸக்தபா⁴வா
ஜ்ஞாநேந ச ஶ்ருதகு³ணைரபி தேந யுக்தா: ।
யம் ஸம்ஶ்ரிதா:ஸுக²பு⁴ஜ: புருஷா ப⁴வந்தி
தம் ஶங்கரம் ஶரணத³ம் ஶரணம் வ்ரஜா மி ॥ 18॥
ப்³ரஹ்மேந்த்³ரவிஷ்ணுமருதாம் ச ஸஷண்முகா²நாம்
யோऽதா³த்³வராந்ஸுப³ஹுஶோ ப⁴க³வாந்மஹேஶ: ।
ஸூதம் ச ம்ரு’த்யுவத³நாத்புநருஜ்ஜஹார
தம் ஶங்கரம் ஶரணத³ம் ஶரணம் வ்ரஜாமி ॥ 19॥
ஆராதி⁴தஸ்து தபஸா ஹிமவந்நிகுஞ்ஜே
தூ⁴ம்ரவ்ரதேந தபஸா ச பரைரக³ம்ய: ।
ஸஞ்ஜீவநீம் ஸமத³தா³த்³ப்⁴ரு’க³வே மஹாத்மா
தம் ஶங்கரம் ஶரணத³ம் ஶரணம் வ்ரஜாமி ॥ 1.38.20॥
க்ரீடா³ர்த²மேவ ப⁴க³வாந்பு⁴வநாநி ஸப்த
நாநாநதீ³விஹக³பாத³பமண்டி³தாநி ।
ஸப்³ரஹ்மகாநி ஸஸ்ரு’ஜே ஸுக்ரு’தாபி⁴தா⁴நி
தம் ஶங்கரம் ஶரணத³ம் ஶரணம் வ்ரஜாமி ॥ 21॥
ய:ஸவ்யபாணிகமலாக்³ரநகே²ந தே³வ-

ஸ்தத்பஞ்சமம் ப்ரஸப⁴மேவ கராலரந்த்⁴ரம் ।
ப்³ராஹ்ம்யம் ஶிரஸ்தரணிபத்³மநிப⁴ம் சகர்த
தம் ஶங்கரம் ஶரணத³ம் ஶரணம் வ்ரஜாமி ॥ 22॥
யே த்வாம் ஸுரோத்தமகு³ரும் புருஷா விமூடா⁴
ஜாநந்தி நாஸ்ய ஜக³த:ஸசராசரஸ்ய ।
ஐஶ்வர்யமாநவிக³மேऽநுஶயேந பஶ்சா-
த்தே யாதநாமநுப⁴வந்தி யதா²ஹமேவ ॥ 23॥
ய: படே²த்ஸ்துதிமிமாம் ஶுசிகர்மா ய: ஶ‍்ரு’ணோதி ஸததம் ஶிவப⁴க்த: ।

விப்ரஸம்ஸதி³ஸதா³ ஶுப⁴கர்மா ஸ ப்ரயாதி ஶிவலோகமக²ண்ட³ம் ॥ 24॥
இதி ஶ்ரீஸ்கந்த³புராணே ஆவந்த்யக²ண்டே³ அவந்தீக்ஷேத்ரமாஹாத்ம்யே
அஷ்டாத்ரிம்ஶாத்⁴யாயாந்தர்க³தம்

அந்த⁴கக்ரு’தம் ஶிவஸ்தோத்ரம் ஸமாப்தம் ।
ஸ்கந்த³புராண । ஆவந்த்யக²ண்ட³ । ஆவந்த்யக²ண்ட³ । அத்⁴யாய 38/11-24॥

